
Pou Piblikasyon Imedyat: 10 me 2013 

ONON TOUT NOUYÒKÈ, GOUVÈNÈ CUOMO AP REMÈSYE 27 NOUVO MANM GAD NASYONAL NEW 

YORK YO POU SÈVIS YAP RANN NASYON AN PANDAN YAP DEPLWAYE NAN PEYI AFGANISTAN 

 

Gouvènè Andrew M. Cuomo jodi a te remèsye epi rekonèt gwo sakrifis ak sèvis vennsèt sòlda ki asiyen 

nan 27yèm Konpayi Jesyon Finansye Gad Nasyonal Lame New York la eki pati pou douz mwa sèvis militè 

aktif ak nèf mwa omwen nan peyi Afganistan jodi a. 

 

Sòlda yo pral ale Fort Dix, New Jersey apre seremoni nan American Legion Post 131an, kote yo pral 

antrene pandan 45 jou anvan yo ale Afganistan. 

 

“Ma p remèsye brav solda sa yo pou devouman ak angajman yo ki pa kapab mezire,” te deklare 

Gouvènè Cuomo. “Long peryòd tan lwen lakay ka difisil pou sòlda ak fanmi yo men yo konprann wòl 

pwoteksyon libète nou. Fè travay nou, fè nou fyè, epi tounen lakay nou vivan sou de pye nou.” 

 

Seremoni orevwa a te fèt nan 10-20 Clintonville Street nan Whitestone, Queens. Jeneral Divizyon Patrick 

Murphy, Adjidan Jeneral New York, te asiste depa Sòlda yo. 

 

Sòlda 27yèm Konpayi Finans fòme pou yo voye lajan bay inite ak pèsonèl militè nan zòn konba. Yo ka 

travay apati yon kote ouben mennen operasyon inite separe. Sòlda inite yo jere kesyon peman menm 

jan tou yo peye kontraktyèl. Peye kontraktyèl lokal yon fason rapid patikilyèman enpòtan nan operasyon 

ijans fèb entansite pou kontre mouvman revòt. 

 

Se dezyèm fwa 27yèm Konpayi Finans lan deplwaye lòt bò dlo. Nan lane 2008/2009 inite a te sèvi nan 

peyi Irak. 

